
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

UY-JOY KOMMUNAL XIZMAT KO‘RSATISHNI 
ZAMONAVIY YO‘LLARI
Boboqulov S.B.

Annotatsiya. Maqolada uy-joy kommunal xizmatlarini ko‘rsatishda zamonaviy texnologiyalar va innovatsion usullarining 
ahamiyati o‘rganilgan. An’anaviy xizmat ko‘rsatish tizimlarining samaradorligi va ularning kamchiliklari tahlil qilinib, 
zamonaviy raqamli texnologiyalar, avtomatlashtirilgan hisob-kitob tizimlari, aqlli uy tizimlari va mobil ilovalar orqali xizmat 
sifatini oshirishning yo‘llari ko‘rsatib o‘tilgan. Shu bilan birga, aholining turmush darajasini yaxshilash va kommunal 
resurslarni samarali boshqarish bo‘yicha tavsiyalar berilgan.

Kalit so‘zlar: uy-joy kommunal xizmatlari, zamonaviy texnologiyalar, avtomatlashtirish, aqlli uy tizimlari, raqamli hisob-
kitob.
Abstract. The article examines the importance of modern technologies and innovative methods in the provision of housing 
and communal services. The effectiveness of traditional service systems and their shortcomings are analyzed, and ways 
to improve service quality through modern digital technologies, automated payment systems, smart home systems, and 
mobile applications are shown. At the same time, recommendations were given on improving the standard of living of the 
population and effective management of utilities.

Keywords: housing and communal services, modern technologies, automation, smart home systems, digital accounting.
Аннотация. В статье рассматривается значение современных технологий и инновационных методов в 
предоставлении жилищно-коммунальных услуг. Проанализирована эффективность традиционных систем 
обслуживания и их недостатки, показаны пути повышения качества обслуживания за счет современных цифровых 
технологий, автоматизированных систем расчетов, систем умного дома и мобильных приложений. При этом даны 
рекомендации по повышению уровня жизни населения и эффективному управлению коммунальными ресурсами.

Ключевые слова: жилищно-коммунальные услуги, современные технологии, автоматизация, системы умного 
дома, цифровые расчеты.

K I R I S H
Uy-joy kommunal xizmatlari elektr energiyasi, gaz, issiqlik, suv ta’minoti va chiqindilarni yig‘ish kabi 

aholi hayoti uchun muhim xizmatlarni qamrab oladi. O‘zbekistonda mazkur soha izchil rivojlanib borayotgan 
bo‘lib, xizmatlar sifatini yaxshilash va boshqaruv samaradorligini oshirish ustuvor vazifa hisoblanadi. Mavjud 
tizimni zamonaviy tashkiliy va texnologik yondashuvlar asosida takomillashtirish orqali resurslardan oqilona 
foydalanish va xizmatlar ko‘rsatish samaradorligini oshirish imkoniyatlari mavjud.

Oʻzbekiston Respublikasi Prezidentining 18.04.2017 yildagi “Uy-joy kommunal xizmat koʻrsatish tizimini 
boshqarishni yanada takomillashtirish chora-tadbirlari toʻgʻrisida”gi PF-5017-son1 Farmonida belgilangan 
chora-tadbirlarning izchil amalga oshirilishi aholini sifatli kommunal xizmatlar bilan qamrab olishni kengaytirish, 
boshqaruv mexanizmlarini mustahkamlash va sohaning barqaror rivojlanishini ta’minlashga xizmat qilishi 
prognoz qilinadi.

M A V Z U G A  O I D  A D A B I Y O T L A R  S H A R H I
Xizmatlar sohasini yanada kengaytirish maqsadida uy-joy kommunal xizmat ko‘rsatishning zamonaviy 

yo‘llarini belgilashga oid ko‘plab adabiyotlar tahlil qilingan. Xususan, O. Skripnik “Increase in competitiveness 
of housing-and-communal services” [2] nomli maqolada uy-joy va kommunal xizmatlar sohasining samarali 
faoliyatiga va raqobatbardoshligini oshirishga to‘sqinlik qiluvchi muammolar ko‘rib chiqilgan. Uy-joy va 

1	  https://lex.uz/ru/docs/-3170224

kommunal xizmatlar sohasidagi tashkilotlarning raqobatbardoshligini baholash quyidagi asosiy elementlar 
to‘plami sifatida ko‘riladi: tashkiliy va ma’muriy, marketing, moliyaviy, ishlab chiqarish, sifat ko‘rsatkichlari, 
rivojlanish ko‘rsatkichlari, shuningdek, tashkilot jarayonlari bilan bog‘liq mehnat ko‘rsatkichlari. Olimlarning 
ta’kidlashicha, raqobatbardoshlikni oshirish tashkiliy va ma’muriy, innovatsion, texnologik va iqtisodiy islohotlarni 
amalga oshirish, xizmat sifatini yaxshilash, xizmatlarni ishlab chiqarish va realizatsiya xarajatlarini kamaytirish 
hamda yangi xizmatlarni taqdim etish orqali erishish mumkin.

A. Mottaeva va A. Borisova “Improvement of quality of housing-and-communal services management” [3] 
nomli maqolasida Rossiyada uy-joy-kommunal xizmatlar tizimining barcha darajalarida boshqaruv sifatining 
pastligi, ushbu sohani boshqarishning o‘ziga xos xususiyatlarining yetarlicha o‘rganilmaganligi, shuningdek, 
inqirozdan chiqish va keyingi rivojlanishni ta’minlash maqsadida boshqaruv samaradorligini oshirish yo‘llarini 
ishlab chiqish zarurati bilan bog‘liqligi ta’kidlanadi. Natijada Rossiya Federatsiyasining mintaqaviy va shahar 
hokimiyatlari tomonidan standart huquqiy yordam, uy-joy qurilishini rivojlantirish dasturlarini ishlab chiqishda, 
shuningdek, ularni boshqarish samaradorligini baholash usullarini tanlashda va boshqaruv sifatini yaxshilash 
choralarini ishlab chiqish yo‘llari ilgari surilgan.

Shu bilan birga, U. Shalbolova, Z. Chikibayeva va boshqalar “Housing and communal services as a 
factor of the urban sustainability” [4] nomli maqolada uy-joy-kommunal xizmatlarning shahar barqarorligiga 
ta’sirini yoritib bergan. Shuningdek, aholining yashash qulayligi darajasi uchun uy-joy-kommunal xizmatlarni 
takomillashtirish va modernizatsiya qilish bilan bog‘liq shahar barqarorligining tarkibiy qismlari asoslab berilgan. 
Bular taqdim etilayotgan uy-joy-kommunal xizmatlar sifati, iste’molchilarning uy-joy-kommunal xizmatlardan 
qoniqish darajasi, aholining hayot sifati va shahar muhitini yaxshilash bo‘yicha qarorlar qabul qilishda ishtirok 
etish darajasi, shaharda xavfsiz hayot masalalari, shahar muhitini yaxshilash uchun yangi ijtimoiy obyektlar 
qurish zarurati, investitsiya loyihalash yechimlarini amalga oshirish darajasi, ko‘p qavatli uylarni boshqarishni 
tashkil etish va boshqalardan iborat.

Biroq, D. R. Batkeyeva, S. N. Ulakov, Z. N. Borbasova, R. A. Abramov “Problems of attracting investment 
in housing and communal services” [5] nomli maqolada uy-joy va kommunal xo‘jalik sohasida asosiy vositalarni 
modernizatsiya qilish va ularning takror ishlab chiqarilishini ta’minlash uchun investitsiyalarni jalb etish 
muammolarini tahlil qilgan. Tadqiqotda investitsiya faolligiga salbiy ta’sir ko‘rsatuvchi omillar, jumladan, narx 
belgilash siyosati, subsidiyalarning o‘z vaqtida ajratilmasligi hamda imtiyozlar tizimidagi nomutanosibliklar 
yoritib berilgan. Xorijiy tajriba asosida xususiy kapitalni jalb etishning samarali mexanizmlari, xususan, 
konsessiya shartnomalarining ahamiyati ko‘rsatib o‘tiladi. Shuningdek, uy-joy va kommunal xizmatlar tarkibi 
hamda ularning mazmuni umumlashtirilib, moliyaviy barqarorlikni ta’minlash orqali investitsiya muhitini 
yaxshilash zarurligi asoslab beriladi.

Mahalliy olimlarimizdan yana bir olima D. A. Berdiyeva ham o‘z izlanishlarida uy-joy fondi boshqaruvini 
samarali tashkil etish zarurligini ta’kidlaydi. Demak, olimaning asosiy fikrlari uy-joy kommunal xizmatlar 
sohasini boshqarish masalalariga qaratilgan [6]. Bundan tashqari, E. V. Sultanovaning fikriga ko‘ra, “uy-joy” 
tushunchasi “uy-joy fondi” va “turar-joy” tushunchalari bilan bevosita bog‘liq [7]. T. A. Xasanov bu borada 
“Uy-joy kommunal xo‘jaligining eng muhim xususiyati uning yuqori ijtimoiy ahamiyati bo‘lib, aholining barcha 
qatlamlarining hayot sifati va jamiyatdagi ijtimoiy iqlim uning samarali ishlashiga bog‘liq”, — deb ta’rif bergan 
[8]. Biroq, Sh. A. Yuldosheva “Mintaqada uy-joy siyosatining mohiyati” [9] nomli maqolasida uy-joy siyosati, 
uy-joy kommunal xo‘jaliklarining faoliyati, xizmatlar turlari, kommunal xo‘jaliklarning samaradorligini oshirish 
bo‘yicha olib borilayotgan islohotlar hamda ularning asosiy yo‘nalishlari to‘g‘risidagi fikrlarni bayon etgan.

T A D Q I Q O T  M E T O D O L O G I YA S I
Mazkur muammo bir qator tadqiqot usullaridan foydalanish asosida o‘rganilgan bo‘lib, jumladan, xorijiy 

tajribalarni monografik tahlil qilish, analiz va sintez, tizimli tahlil kabi iqtisodiy usullar qo‘llanilgan. Ushbu 
yondashuvlar innovatsion texnologiyalar asosida uy-joy kommunal xizmat ko‘rsatish taraqqiyoti bo‘yicha ichki 
imkoniyatlarni ochib berishda muhim ahamiyat kasb etgan.

T A H L I L  V A  N A T I J A L A R
Jahonda globallashuv va integratsiya jarayonlarining rivojlanishi, raqobatning keskinlashuvi, xizmatlar 

ko‘rsatish darajasining samaradorligini oshirish hamda sifat ko‘rsatkichlarining ustuvorligini ta’minlash bugungi 
kunda dolzarb vazifalardan hisoblanmoqda. Uy-joy kommunal xizmat ko‘rsatish tizimi aholi turmush darajasi 
va sifatini ta’minlashning eng muhim tarkibiy qismi bo‘lib, xizmatlar samaradorligini oshirish sohaning asosiy 
maqsadlaridan biridir.

Uy-joy kommunal xizmat ko‘rsatish tizimi jamiyatning ijtimoiy-iqtisodiy barqarorligini ta’minlovchi eng 
muhim sohalardan biri hisoblanadi. Ushbu tizim aholini ichimlik suvi, issiqlik energiyasi, elektr ta’minoti, gaz, 

kanalizatsiya, chiqindilarni olib chiqish va obodonlashtirish kabi zarur xizmatlar bilan uzluksiz ta’minlash orqali 
fuqarolarning kundalik hayot faoliyatini ta’minlaydi. Shu sababli, uy-joy kommunal xizmatlarining mavjudligi va 
samarali faoliyati aholi turmush sifatini belgilovchi asosiy omillardan biri sifatida namoyon bo‘ladi. Mazkur soha 
nafaqat ijtimoiy ehtiyojlarni qondirish, balki mamlakat iqtisodiyotining barqaror rivojlanishiga xizmat qiluvchi 
infratuzilmaviy asos vazifasini ham bajaradi.

Uy-joy kommunal xizmat ko‘rsatishning zaruriyati, avvalo, aholi salomatligini saqlash va xavfsiz yashash 
muhitini yaratish bilan bevosita bog‘liqdir. Toza ichimlik suvi, sanitariya va kanalizatsiya tizimlarining samarali 
ishlashi yuqumli kasalliklarning oldini olishga xizmat qiladi. Issiqlik va elektr ta’minotining uzluksizligi esa 
aholi yashash sharoitining qulayligini oshirib, ijtimoiy norozilik va turli favqulodda holatlarning oldini oladi. Shu 
bilan birga, kommunal xizmatlar sifati past bo‘lgan hududlarda migratsiya jarayonlarining kuchayishi, ijtimoiy 
tengsizlikning ortishi kabi salbiy holatlar yuzaga kelishi mumkin.

Mazkur sohaning ahamiyati iqtisodiy nuqtayi nazardan ham juda yuqoridir. Uy-joy kommunal 
infratuzilmasining rivojlanganligi sanoat, xizmatlar va tadbirkorlik subyektlarining samarali faoliyat yuritishi 
uchun qulay shart-sharoit yaratadi. Elektr energiyasi, suv va issiqlik ta’minotisiz ishlab chiqarish jarayonlarini 
barqaror tashkil etish imkonsizdir. Shu bois, kommunal xizmatlar tizimiga yo‘naltirilgan investitsiyalar 
iqtisodiyotning boshqa tarmoqlarida ham multiplikativ samara keltiradi, yangi ish o‘rinlari yaratilishiga va 
hududlarning kompleks rivojlanishiga turtki bo‘ladi.

Uy-joy kommunal xizmat ko‘rsatishning ijtimoiy ahamiyati aholining turmush darajasi va hayot sifati bilan 
chambarchas bog‘liq. Zamonaviy va ishonchli kommunal xizmatlar aholining vaqt va mablag‘ tejalishiga, 
kundalik hayotdagi noqulayliklarning kamayishiga olib keladi. Bu esa aholining mehnat unumdorligi, ijtimoiy 
faolligi va davlatga bo‘lgan ishonchini mustahkamlaydi. Ayniqsa, urbanizatsiya jarayonlari jadallashayotgan 
sharoitda uy-joy kommunal xizmatlarini takomillashtirish strategik ahamiyat kasb etadi (1-jadval).

1-jadval. Davlat dasturlari asosida uy-joy va kommunal xizmatlar sohasini rivojlantirish ko‘rsatkichlari[10]

Dastur nomi Asosiy yo‘nalish
Ajratilgan 

mablag‘ (mlrd 
so‘m)

2025-yil 
ijrosi

Asosiy natija 
ko‘rsatkichlari

Hududlarning bosh rejalari va 
shaharsozlik hujjatlarini ishlab 
chiqish dasturi

Shahar va qishloq 
hududlarini 
rejalashtirish

264,1 98,6 %

231 ta shaharsozlik 
hujjati ishlab chiqildi, 6 ta 
shaharning bosh rejasiga 
tuzatish kiritildi

Shaharsozlik faoliyati normativ 
hujjatlarini takomillashtirish 
dasturi

Normativ-
huquqiy bazani 
modernizatsiya qilish

35,2 100 %
Milliy shaharsozlik normalari 
xalqaro standartlarga 
moslashtirildi

Issiqlik ta’minoti obyektlarini 
qurish va modernizatsiyalash 
dasturi

Issiqlik 
infratuzilmasini 
rivojlantirish

660,6 97,3 %

22 ta qozonxona 
modernizatsiya qilindi, 14 
758 ta xonadon issiqlik bilan 
ta’minlandi

Issiqlik ta’minoti korxonalarida 
ta’mirlash dasturi

Issiqlik tarmoqlari 
va qozonxonalarni 
ta’mirlash

1,05 100 % 
(moliyaviy)

Moliyalashtirish bajarilgan, 
ammo jismoniy ishlar to‘liq 
amalga oshirilmagan

Ko‘p kvartirali uylarning 
elektron pasportlarini yaratish 
dasturi

Uy-joy fondini 
raqamlashtirish 29,95 99,8 %

6 957 ta ko‘p kvartirali 
uyning elektron pasporti 
yaratildi

Mazkur jadvaldan ko‘rinadiki, davlat dasturlari doirasida uy-joy kommunal xizmatlar sohasini rivojlantirishga 
katta hajmda budjet mablag‘lari yo‘naltirilgan. Ayniqsa, issiqlik ta’minoti tizimini modernizatsiya qilish va uy-joy 
fondini raqamlashtirish ustuvor yo‘nalish sifatida belgilangan. Dasturlar ijrosining yuqori foizda bajarilishi 
aholiga ko‘rsatilayotgan kommunal xizmatlar sifati va barqarorligini oshirishga xizmat qilmoqda.

Uy-joy va kommunal xizmatlar sohasida davlat tomonidan olib borilayotgan siyosatning ustuvor 
yo‘nalishlari, moliyalashtirish hajmi va erishilgan natijalarni kompleks baholash imkonini beradi. Jadvaldagi 
dasturlar tahlili shuni ko‘rsatadiki, 2025-yilda mazkur soha davlat budjeti xarajatlarida muhim o‘rin egallab, 
hududiy rivojlanish, infratuzilmani modernizatsiya qilish va xizmatlar sifatini oshirishga qaratilgan aniq 
maqsadlar bilan moliyalashtirilgan.

Hududlarning bosh rejalari va shaharsozlik hujjatlarini ishlab chiqish uy-joy kommunal xizmatlarining 
barqaror faoliyati uchun asosiy rejalashtirish poydevorini yaratishga xizmat qiladi. Dastur ijrosining 98,6 foizni 
tashkil etgani rejalashtirish jarayonlari deyarli to‘liq amalga oshirilganini ko‘rsatadi. Shahar va qishloq aholi 
punktlari bo‘yicha shaharsozlik hujjatlarining ishlab chiqilishi kommunal infratuzilmani joylashtirish, muhandislik 

tarmoqlarini rivojlantirish va uy-joy fondini samarali boshqarish uchun zarur shart-sharoitlarni yaratadi. Shu 
bilan birga, ayrim ko‘rsatkichlar bo‘yicha reja to‘liq bajarilmagani kelgusida qo‘shimcha moliyalashtirish va 
institutsional choralarni talab etishini anglatadi.

Shaharsozlik faoliyati sohasidagi normativ hujjatlarni takomillashtirish sifat jihatidan muhim ahamiyatga ega 
bo‘lib, uning 100 foiz ijro etilgani normativ-huquqiy bazaning mustahkamlanishini bildiradi. Milliy shaharsozlik 
normalarining xalqaro standartlarga uyg‘unlashtirilishi uy-joy va kommunal xizmatlar sohasiga xususiy 
investitsiyalarni jalb qilish, zamonaviy texnologiyalarni joriy etish va boshqaruv samaradorligini oshirishga 
xizmat qiladi. Ushbu dastur bevosita moddiy obyektlar yaratmasa-da, u boshqa dasturlar samaradorligini 
ta’minlovchi institutsional asos vazifasini bajaradi.

Issiqlik ta’minoti obyektlarini qurish va modernizatsiyalash jadvaldagi eng yirik moliyaviy hajmga ega 
dastur bo‘lib, uning ijrosi 97,3 foizni tashkil etgan. Bu holat davlatning aholini barqaror issiqlik bilan ta’minlashni 
strategik vazifa sifatida belgilaganini ko‘rsatadi. Minglab xonadonlarning issiqlik ta’minoti bilan qamrab olinishi 
uy-joy kommunal xizmatlarining ijtimoiy ahamiyatini oshirib, aholining turmush sifati va yashash sharoitlarini 
yaxshilashga bevosita ta’sir ko‘rsatadi. Shu bilan birga, reja va ijro o‘rtasidagi farq moliyaviy va texnik risklar 
mavjudligini ham ko‘rsatib, tizimni yanada samarali boshqarish zarurligini anglatadi.

Ko‘p kvartirali uylarning elektron pasportlarini yaratish raqamlashtirish yo‘nalishida muhim qadam bo‘lib, 
99,8 foizlik ijro ko‘rsatkichi bilan ajralib turadi. Elektron pasportlarning joriy etilishi uy-joy fondining texnik holatini 
doimiy monitoring qilish, ta’mirlash ehtiyojlarini aniq belgilash va boshqaruv qarorlarini asosli qabul qilish 
imkonini beradi. Bu esa uzoq muddatda kommunal xizmatlar samaradorligini oshirish va budjet mablag‘laridan 
maqsadli foydalanishga xizmat qiladi.

Uy-joy kommunal xizmatlarini zamonaviy yo‘llar bilan tashkil etishning samaradorligini o‘rganish natijalari 
ko‘rsatadiki, texnologik yangiliklar xizmat sifatini sezilarli darajada oshiradi. 

Mavzuga oid adabiyotlar tahlili va yuqoridagi davlat dasturlari asosida uy-joy kommunal xizmat ko‘rsatishni 
zamonaviy yo‘llari quyidagilardan iborat bo‘lishi kerak.

•	 Raqamli hisob-kitob tizimlarining samaradorligi. Elektron hisob-kitob tizimlari va onlayn to‘lov 
platformalari xizmat ko‘rsatish jarayonini shaffof va tezkor qiladi. Xususan, to‘lovlarni avtomatik qayd qilish orqali 
xatoliklar 80% ga kamayadi. Shuningdek, aholiga xizmatlar bo‘yicha real vaqtda ma’lumot berish imkoniyati 
mavjud bo‘lib, bu shikoyatlarni kamaytiradi va mijozlarning ishonchini oshiradi. Tadqiqotlar shuni ko‘rsatadiki, 
raqamli hisob-kitob tizimlari joriy qilingan hududlarda abonentlarning xizmatlardan qoniqish darajasi o‘rtacha 
25–30% ga oshgan [11].

•	 Aqlli uy tizimlarining ahamiyati. Aqlli uy tizimlari orqali uy-joy infratuzilmasidagi energiya, suv va gaz 
resurslari optimal tarzda boshqariladi. Xususan, aqlli termostatlar isitish tizimida energiya sarfini 20–35% ga 
kamaytiradi [12], suv oqimi sensorlari esa suvni behuda ishlatishning oldini oladi. Tadqiqot natijalari shuni 
ko‘rsatadiki, aqlli uy tizimlari joriy qilingan xonadonlarda kommunal xizmatlar uchun o‘rtacha xarajatlar 15–25% 
ga kamaygan, shuningdek, aholi turmush darajasi va qulayligi sezilarli darajada oshgan.

•	 Mobil ilovalar va onlayn platformalarning roli. Mobil ilovalar orqali aholining xizmatlardan foydalanish 
jarayoni sezilarli darajada soddalashtiriladi. Ilovalar orqali shikoyatlarni yuborish, xizmatlar bo‘yicha ariza 
topshirish va xizmatlar to‘g‘risida ma’lumot olish imkoniyati mavjud. Tadqiqotlar shuni ko‘rsatadiki, mobil 
platformalardan foydalangan foydalanuvchilar xizmatdan qoniqish darajasini 30–40% ga yuqori baholagan. 
Shu bilan birga, xizmat ko‘rsatish tashkilotlari uchun ushbu platformalar orqali xizmat monitoringi osonlashadi 
va xizmat sifatini real vaqtda tahlil qilish imkoniyati paydo bo‘ladi.

•	 IoT (Internet of Things) texnologiyasining samarasi. IoT qurilmalari uy-joy infratuzilmasida nosozliklarni 
aniqlash va resurslarni optimallashtirish imkonini beradi. Xususan, suv quvurlaridagi oqishlarni aniqlash tizimi 
suv yo‘qotilishini 40–50% ga kamaytiradi [13], elektr energiyasi monitoringi esa ortiqcha iste’molning oldini 
oladi. Tadqiqot natijalari shuni ko‘rsatadiki, IoT texnologiyalari joriy qilingan hududlarda favqulodda holatlar 
bo‘yicha xizmatga bo‘lgan murojaatlar 25% ga kamaygan va xizmat tezkorligi sezilarli darajada oshgan.

•	 Uy-joy fondini raqamlashtirish va elektron pasportlashtirish. Ko‘p kvartirali uylarning elektron 
pasportlarini yaratish orqali uy-joy fondining texnik holatini doimiy monitoring qilish, ta’mirlash ehtiyojlarini 
aniq belgilash va boshqaruv qarorlarini asosli qabul qilish. 2025-yilda 6 957 ta ko‘p kvartirali uyning elektron 
pasporti yaratilgan (99,8% ijro). Bu uzoq muddatda kommunal xizmatlar samaradorligini oshirish va budjet 
mablag‘laridan maqsadli foydalanishga xizmat qiladi [10].

•	 Issiqlik ta’minoti tizimini modernizatsiya qilish. Issiqlik infratuzilmasini rivojlantirish va 
zamonaviylashtirishga katta hajmda investitsiyalar yo‘naltirish (660,6 mlrd so‘m). 22 ta qozonxona 
modernizatsiya qilindi, 14 758 ta xonadon issiqlik bilan ta’minlandi. Bu aholini barqaror issiqlik bilan ta’minlashni 
strategik vazifa sifatida amalga oshirish, turmush sifati va yashash sharoitlarini yaxshilashga bevosita ta’sir 
ko‘rsatadi [10].

Umuman olganda, uy-joy kommunal xizmatlarini zamonaviy yo‘llar bilan ta’minlash resurslardan samarali 
foydalanish, xizmat sifatining oshishi va shaffoflikning ta’minlanishi, favqulodda vaziyatlarga tezkor javob berish 

imkoniyati, aholining xizmatlardan qoniqish darajasining oshishi va iqtisodiy xarajatlarni kamaytirish hamda 
budjetni tejash afzalliklarini beradi.

X U L O S A  V A  T A K L I F L A R
Xulosa qilib aytganda, uy-joy kommunal xizmat ko‘rsatish tizimi jamiyatning barqaror rivojlanishi, aholi 

farovonligi va iqtisodiy o‘sishni ta’minlashda muhim o‘rin tutadi. Ushbu sohani modernizatsiya qilish, xizmatlar 
sifati va boshqaruv samaradorligini oshirish davlat siyosatining ustuvor yo‘nalishlaridan biri bo‘lib, u uzoq 
muddatda ijtimoiy-iqtisodiy barqarorlikni ta’minlashga xizmat qiladi.

Umuman olganda, uy-joy kommunal xizmatlarini zamonaviy yo‘llar bilan ta’minlash resurslardan samarali 
foydalanish, xizmat sifatining oshishi va shaffoflikning ta’minlanishi, favqulodda vaziyatlarga tezkor javob 
berish imkoniyati, aholining xizmatlardan qoniqish darajasining oshishi hamda iqtisodiy xarajatlarni 20–30% 
ga kamaytirish kabi muhim afzalliklarni beradi. Shu sababli, uy-joy kommunal xizmatlar sohasida raqamli 
transformatsiya jarayonlarini davom ettirish, xususiy sektorni jalb qilish, xalqaro tajribadan foydalanish va 
xodimlar malakasini oshirish bo‘yicha kompleks chora-tadbirlar amalga oshirish zarur. Bu esa uzoq muddatli 
istiqbolda aholi turmush sifatini tubdan yaxshilash, ijtimoiy barqarorlikni mustahkamlash va mamlakatning 
barqaror rivojlanishiga muhim hissa qo‘shishga xizmat qiladi.

Yuqoridan kelib chiqib, quyidagi takliflar keltirilgan:
Birinchidan, elektron hisob-kitob, mobil ilovalar va onlayn platformalarni joriy etish;
Ikkinchidan, aqlli texnologiyalarni keng ko‘lamda tatbiq etish, ya’ni IoT qurilmalari, aqlli hisoblagichlar va 

energiya tejovchi tizimlarni o‘rnatish;
Uchinchidan, kadrlar malakasini oshirish va xalqaro tajribadan foydalanish, mutaxassislarni qayta 

tayyorlash va rivojlangan mamlakatlar tajribasini o‘rganish;
To‘rtinchidan, investitsiya muhitini yaxshilash va xususiy sektorni jalb qilish, konsessiya shartnomalarini 

kengaytirish, grant va subsidiya dasturlarini ishlab chiqish;
Beshinchidan, monitoring va baholash tizimini takomillashtirish orqali yagona elektron platformani yaratish 

va xizmat sifatini doimiy baholash mexanizmini shakllantirish.

